
“Һыусыҡҡан”- Ейəнсура 
районы Түбəнге Муйнаҡ 
ауылынан көньяҡтараҡ, тау- таш 
араһынан урғылып аҡҡан шишмə 
шулай тип атала. Үтə лə саф, теш 
ҡамашырлыҡ һалҡын был һыуҙы 
алып ҡайтһаң, бер ваҡытта ла  
боҙолмай. Ҡыштың сатлама 
һыуыҡтарында ла туңмай был 
шишмə.Уның һыуы  һаулыҡ, 
сəлəмəтлек өсөн файҙалы икəнен 
элек- электəн урындағы 
башҡорттар ҙа, күрше Ырымбур 
өлкəһе урыҫтары ла белгəн. 
Хатта Андреевка сиркəүе 
руханиҙары   был һыуҙы “Тере 
һыу” тип, үҙ урыҫтарына һатҡан, 
тиҙəр.



Сылтырап аға Һыусыҡҡан 
шишмəһе.
 Саф, тап- таҙа һыуында 
бер бер миҡдар ҙа бысраҡ 
юҡ,таҙартылған һыу кеүек.
Был шишмə янында 
телəгəн телəктəр 
тормошҡа аша. Һыусыҡҡан 
шишмəһе саф  булғас, уға 
ни телəһəң- ул да һиңə 
шуны телəр, алыр булһаң 
тик изге телəктəр менəн 
генə алырға кəрəк. Шул 
осраҡта һыу үҙенең 
шифаһын арттырыр, 
һеҙҙең телəктəрегеҙҙе 
донъяға таратыр.



Һыусыҡҡан шишмəһе-
Башҡортостандың  алтын 
көҙгөһө.Əүлиə шишмəһенəн 
һыу алырға тип төрлө ерҙəн, 
хатта сит өлкəлəрҙəн дə 
килəлəр.Күп ауырыуҙарҙан дауа 
тип эсəлəр уны. Һыусыҡҡан 
шишмəһенең һыуын ғалимдар 
тикшергəндəн һуң, уның 
составында кешегə файҙалы 
элементтар күп, тигəн 
һығымтаға килə.

Уникаль мөғжизəле шишмə 
йыл буйына тынмай  аға. Тау 
итəгенəн юл алған шишмəгə 
һауа торошо, яуым- төшөм 
йоғонто яһамай. Һыуы йылдар 
буйына иҫкермəй һаҡлана.



Тəнгə, йəнгə  сихəт, 
шифа биреүсе 
Һыусыҡҡан шишмəһе 
янынан кеше өҙөлмəй.
Изге шишмəгə тирə яҡ 
ауылдарҙан, күрше 
өлкəлəрҙəн һыу алырға 
килəлəр. Төрлө 
байрамдарҙы, тыуған 
көндəрҙе  Муйнаҡ 
ауылы халҡы ошо 
шишмə янында 
үткəрергə ярата. 
Алыҫтан  килгəн 
ҡунаҡтар, ситтəн 
ҡайтҡан яҡташтарыбыҙ 
ҡайтҡан һайын ошо изге 
сығанаҡтан һыу эсеп, 
күстəнəскə һауыт- һауыт 
һыу алып,”тағы ла 
килергə булһын”,тип 
тəңкəлəр һалып  
китəлəр. 



  «Һыусыҡҡан»-  халыҡтың 
яратҡан ял итеү урыны. Ауыл 
хакимиəте тарафынан 
шишмəгə ҙур иғтибар бүленə.
Тирə- яғын һəр ваҡыт тəртиптə 
тотоу өсөн  өмəлəр 
ойоштороп, сүп- сарҙан 
таҙартып торабыҙ.Муйнаҡ 
урта мəктəбе уҡыусылары 
шишмə тирəлəй ағастар 
ултыртып сыҡты.

Башҡортостан хөкүмəте 
ярҙамы менəн шишмə заманса 
итеп кəртəлəп алынды, 
ярҙарына бетон плитəлəр 
түшəлеп, декоратив 
баҫҡыстар эшлəнде. Эргəһенə 
ял итеү өсөн беседкалар 
төҙөлгəн.Хəйерҙе һыуға 
һалмаһындар өсөн мəсет 
макеты ҡуйылған .



 Шишмəнəн йөҙлəп метр 
өҫтəрəк,Балҡантау 
итəгендə ҡəбер урыны бар.
Түбəнге Муйнаҡ ауылы  
халҡы, ҡарттарҙың əйтеүе 
буйынса, был урынды 
кəртəлəп алған, ҡəбер 
ташы ултыртҡандар.Унда 
əүлиə ерлəнгəн тиҙəр.
 Борон- борондан халыҡ 
шунда барып аят уҡыған, 
телəк телəгəн. Шуға ла  
Һыусыҡҡанды Əүлиə 
шишмəһе тип тə атайҙар.



2016 йылдың 
йəйендə район 
ағинəйҙəре лə был 
урынға йыйылып, 
Һыусыҡҡан 
əүлиəһе рухына 
аят уҡып, матур 
урында ял итеп,
тыуған яҡтың 
шифалы 
үлəндəрен йыйып, 
БСТ каналының  
«Сəлəм» 
тапшырыуына  
төшөп ҡайттылар.

  





Ҡайнап торғандай 
урғылып сыҡҡан шишмəне 
күргəн һайын яҡташ 
шағирыбыҙ Мəхмүт 
Һибəттең ошо шишмəгə 
арнап яҙған шиғыр юлдары 
иҫкə төшə:

Эй, Һыусыҡҡан шишмəһе,
Һин бит һыуҙар инəһе.
Өҫкəлек тə, Эйек тə
Миңə шулай тип əйтə.

Эй, Һыусыҡҡан шишмəһе,
Һин тəңренең тиҫбеһе.
Мəңге мəлде һанаусы,
Хисте һиҙгер аңлаусы.



Эй,Һыусыҡҡан шишмəһе,
Һине кем һуң эсмəне?
Минең шикелле ятып
Ҡуҙлы тулҡының тартып.

Аҡ, Һыусыҡҡан шишмəһе,
Изге сүрəңде уҡып.
Һин- хистəрҙең Мəккəһе,
Мəл сихрилығын татыт.

Килермен əле һиңə
Ҡыш, Һыусыҡҡан 
шишмəһе,
Үҙеңде илгə тиңə,
Хуш, Һыусыҡҡан 
шишмəһе!.



Ауырыуҙарға дауаһы,
шанлы һəм данлы 
тарихыбыҙҙың тере хəтере,
 рухи көс биреүсе илаһи бер 
мөғжизəгə тиң сығанаҡ 
«Һыусыҡҡан»- Ейəнсура 
районының 7 мөғжизəһенең 
береһе.
 Шишмə  «Ейəнсурам-
мөғжизəлəр иле» китабына 
ингəн. 
 Уның   эргəһендə нисектер 
таҙарынып, яман уйҙарҙан 
арынып, көс һəм рух алғандай 
тойаһың үҙеңде.



2017 йыл-Экология һəм 
айырыуса һаҡланыусы тəбиғəт 

билəмəлəре  йылы.
 Шишмəлəрҙең сылтырап 

ағыуы, йылға- күлдəрҙең сихри 
сафлығы күңелдəргə йəн 

тыныслығы бирə. Улар йəшəү 
өсөн дəрт- дарман, көс-ҡеүəт 

өҫтəй, сафландыра, 
илһамландыра.

Лəкин тəбиғəт яҡлауға, 
һаҡлауға мохтаж- шуны 

онотмайыҡ!
Ата- бабаларҙан ҡалған изге 

аманат- Һыусыҡҡан шулай 
быуаттан – быуатҡа урғылып 

аҡһын, килəсəк быуындарға ла 
үҙ шифаһын, көсөн юғалтмай 

алып барып еткерһен ине. 


